
FARGʻONA VILOYATI MAHALLALARIDA 
TADBIRKORLIKNI VA HUNARMADCHILIKNI 

RIVOJLANISHI HOLATI TAHLILI

Annotatsiya: Ushbu maqolada Fargʻona viloyati mahallalarida tadbirkorlikni va hunarmadchilikni rivojlanishi holati tahlili 
amalga ishirotib.

Kalit soʻzlar: mahalla, mahallalarda tadbirkorlik, hunarmadchilik, tadbirkorlikni rivojlantirishni boshqarish.

Abstract: This article analyzes the state of development of entrepreneurship and crafts in the mahallas of Fergana region.

Key words: mahalla, entrepreneurship in makhallas, crafts, management of entrepreneurship development.

Аннотация: В статье анализируется состояние развития предпринимательства и ремесел в махаллях Ферганской 
области.
Ключевые слова: махалля, предпринимательство в махаллях, ремесла, управление развитием 
предпринимательства.

K I R I S H
O‘zbekiston Respublikasida amalga oshirilayotgan islohotlarning asosiy yo‘nalishlaridan biri sifatida 

tadbirkorlik faoliyatini rivojlantirish, hunarmandchilik an’analarini tiklash va mahalliy iqtisodiy imkoniyatlarni 
ro‘yobga chiqarish bo‘yicha tizimli chora-tadbirlar amalga oshirilmoqda. Mahalla institutining ijtimoiy-iqtisodiy 
hayotdagi roli oshib borar ekan, mahallalarda tadbirkorlik va hunarmandchilikni rivojlantirishni samarali 
boshqarish, bu sohalarda infratuzilmaviy va tashkiliy takomillashtirishni ta’minlash dolzarb ahamiyat kasb 
etmoqda.

Mahalliy darajadagi tadbirkorlik va hunarmandchilik faoliyati aholining bandligini ta’minlash, ijtimoiy tenglik 
va iqtisodiy o‘sishni kuchaytirishda muhim vosita sifatida namoyon bo‘lmoqda. Ayniqsa, aholi zich yashaydigan 
hududlarda hunarmandchilik va kichik biznesni rivojlantirish orqali mahalla iqtisodiyotini jonlantirish, ishsizlikni 
kamaytirish va mahalliy resurslardan samarali foydalanish imkoniyati mavjud. Bu esa mavjud boshqaruv tizimini 
zamon talablari asosida takomillashtirish zaruratini yuzaga keltiradi. Bundan tashqari, moliyalashtirishning 
cheklanganligi, biznes bilimlari va koʻnikmalarining etishmasligi va mahalliy sharoitlarga moslashtirilgan 
samarali menejment strategiyalariga ehtiyoj kabi muammolar saqlanib qolmoqda.

M A V Z U G A  O I D  A D A B I Y O T L A R  S H A R H I
Kichik biznes va xususiy tadbirkorlikning mohiyati, nazariy asoslari va uning hududiy xususiyatlari 

boʻyicha MDH olimlaridan L.I.Abalkin, D.V.Xodos, G.S.Seyalova, V.V.Radayev, V.M.Vlasova, A.M.Samozkin, 
V.G.Gutman, I.A.Rodionova, V.G.Medinskiy, L.G.Sharshukova va A.V.Busiginlar ilmiy tadqiqot ishlari olib 
borganlar. 

Oʻzbekistonda kichik biznes va xususiy tadbirkorlikni rivojlantirishning nazariy jihatlari mamlakatimiz 
iqtisodchi olimlari M.Sharifxoʻjayev, S.S.Gʻulomov, Yo.Abdullayev, B.Yu.Xodiyev, M.S.Qosimova, 
Sh.N.Zaynutdinov, A.Sh.Bekmurodov, J.Kambarov, N.X.Jumayev, D.N.Raximova, N.Q.Yoʻldoshev, A.Gʻofurov, 
M.R.Boltabayev, B.K.Gʻoyibnazarov, N.M.Maxmudov, S.K.Salayev, Sh.Ergashxodjayeva, U.V.Gafurov, 
D.A.Artiqova, D.S.Alimatova, M.M.Ibragimov, O.Kazakov, K.Kurpayanidi, M.Ashurovlarning ilmiy ishlarida 
tadqiq etilgan. Yuqorida qayd etilgan ilmiy ishlarda bozor iqtisodiyoti sharoitida kichik biznes subyektlarin davlat 
tomonidan qoʻllab-quvvatlash, ularni rivojlantirish xususiyatlari tadqiq etilgan. Biroq, mahallalarada tadbirkorlikni 
va hunarmadchilikni rivojlantirishni boshqarishni takomillashtirish  masalalari yetarlicha oʻrganilmagan.

T A H L I L  V A  N A T I J A L A R
Fargʻona vodiysi Oʻzbekistonning eng zich yashovchi, iqtisodiy va madaniy jihatdan serqirra hududi 

hisoblanib, kichik va o‘rta biznes, an’anaviy hunarmandchilik rivojlangan uchta hudud Namangan, Andijon va 
Fargo`na viloyarlatidan iborat hisoblanadi.

Fargʻona vodiysi hunarmandchiligining jonlanishi, avvallari shahrixon pichoqchiligi, Chust pichoqchilik 
va boshqalar kabi an’anaviy yo‘nalishlar asosida kechmoqda1. Ushbu hududda 2017-yil prezident farmoni 
bilan hunarmandchilarga keng imkoniyatlar yaratildi — yer, binolar, imtiyozli kreditlar, savdo-sotiq va eksport 
imkoniyati kengaytirildi.[13]

Hunarmandchilikni rivojlantirish chora-tadbirlarida mahallalar aholisi, xususan ayollar, kam ta’minlanganlar 
va yoshlar faol jalb qilinishi belgilangan. “Usta-shogird” maktablari tashkil etilib, hunarmandlarni uyushmalarga 
integratsiya qilish mexanizmlari ishlab chiqilgan.

Fargʻona vodiysi mahallalarida tadbirkorlik va hunarmandchilikning rivoji iqtisodiy va madaniy potensialni 
birlashtirganda uzluksiz o‘sishga yo‘l ochadi. Mahalla qo‘llab-quvvatlashi, imtiyozli kreditlar, logistik infratuzilma, 
usta‑shogird yo‘nalishlari va turizm mexanizmlari bilan kengaytirilmoqda, shu asosida iqtisodiy barqarorlik, 
ijtimoiy hayot sifati, ish o‘rinlari va eksport salohiyati sezilarli darajada oshdi.

1-jadval. Farg‘ona viloyatida 2025-yil 1-yanvar holatiga faoliyat ko‘rsatayotgan sub’ektlar (dehqon, fermer 
xo‘jaliklarisiz) soni to‘g‘risida ma’lumot

Jami 34302 1237 5615 2061 11641 1339 1850 548 1220 8791

Oltiariq tumani 1962 72 246 98 596 342 118 32 57 401

Qo‘shtepa 
tumani 1260 84 216 59 443 36 54 22 44 302

Bag‘dod tumani 1316 62 261 80 389 20 93 17 34 360

Buvayda tumani 1354 42 206 50 536 28 44 33 63 352

Beshariq tumani 1212 90 149 36 398 39 38 7 58 397

Quva tumani 1524 74 240 80 522 41 82 27 51 407

Uchko‘prik 
tumani 1744 49 449 115 635 44 60 12 54 326

Rishton tumani 1503 35 279 77 449 27 123 35 43 435

So‘x tumani 983 102 157 56 372 24 29 7 26 210

Toshloq tumani 1388 61 234 96 490 54 62 24 50 317

O‘zbekiston 
tumani 1518 46 333 41 505 48 79 8 49 409

Farg‘ona tumani 1558 98 190 95 547 46 88 9 73 412

Dang‘ara tumani 1450 72 314 66 512 41 66 7 38 334

1	 https://uza.uz/oz/posts/fargona-vodiysi-hunarmandchiligi-tarixidan-shahrixon-pichoqlari-misolida_687538

Furqat tumani 896 33 155 43 315 19 48 6 33 244

Yozyovon tumani 1200 88 186 85 487 20 40 6 27 261

Farg‘ona shahar 6057 100 652 589 1658 244 487 180 286 1861

Qo‘qon shahar 3511 30 648 177 1300 141 156 60 142 857

Quvasoy shahar 1227 80 157 69 500 54 66 8 15 278

Marg‘ilon shahar 2639 19 543 149 987 71 117 48 77 628

2025-yil 1-yanvar holatiga ko‘ra, Farg‘ona viloyatida dehqon va fermer xo‘jaliklarisiz ro‘yxatga olingan 
xo‘jalik subyektlari soni 63 946 tani tashkil etdi. Shundan 34 302 tasi faoliyat yuritayotgan, qolgan 29 644 
tasi esa iqtisodiy faol emas. Bu holat – umumiy subyektlarning 46,3 foizi – iqtisodiy muhitdagi muammolar, 
moliyaviy cheklovlar yoki tartibga solish yuklari bilan bog‘liq. Yil boshidan 6153 ta yangi subyekt tashkil etilgan, 
2808 tasi tugatilgan bo‘lib, ijobiy o‘sish dinamikasi kuzatilmoqda.

Farg‘ona shahri, Marg‘ilon, Qo‘qon, Oltiariq va Uchko‘prik hududlari iqtisodiy faolligi yuqori joylar sirasiga 
kiradi. Biroq ayrim tumanlarda, xususan, Dang‘ara va Toshloqda, faoliyat ko‘rsatmayotgan subyektlar ustunlik 
qilmoqda. Bu esa mahalliy tadbirkorlikni qo‘llab-quvvatlash va barqaror biznes muhitini yaratish zarurligini 
ko‘rsatadi.

Farg‘ona viloyatida 2025 yil 1-yanvar holatiga ko‘ra dehqon va fermer xo‘jaliklarisiz faoliyat yuritayotgan 
subyektlar soni 34 302 tani tashkil etadi. Ushbu ko‘rsatkich viloyatdagi kichik biznes va tadbirkorlik sektorining 
yuqori darajada faol ekanligini ko‘rsatadi. Tahlil shuni ko‘rsatadiki, faoliyat turlari bo‘yicha eng katta ulush savdo 
sohasiga to‘g‘ri keladi – 11 641 ta subyekt yoki jami subyektlarning qariyb 34 foizi shu yo‘nalishda ishlamoqda. Bu 
holat Farg‘ona viloyati iqtisodiy tizimida savdo faoliyatining yetakchi sektor ekanligini tasdiqlaydi. Shuningdek, 
sanoat (5615 ta subyekt), boshqa turdagi xizmatlar (8791 ta), qurilish (2061 ta) va yashash hamda ovqatlanish 
xizmatlari (1850 ta) sohalari ham salmoqli o‘rin tutmoqda.

Hududlar kesimida Farg‘ona shahri eng ko‘p faol subyektga ega bo‘lib, jami 6057 ta korxona bu yerda 
faoliyat yuritmoqda. Ushbu subyektlarning asosiy qismi savdo (1658 ta), sanoat (652 ta) va boshqa xizmatlar 
(1861 ta) sohalarida to‘plangan. Bu ko‘rsatkich Farg‘ona shahrining markaziy iqtisodiy hudud sifatidagi rolini 
tasdiqlaydi. Shuningdek, xizmat ko‘rsatish sektori – ayniqsa yashash va ovqatlanish (487 ta) hamda axborot 
va aloqa (180 ta) sohalarining ham jadal rivojlanayotganini ko‘rsatadi. Ikkinchi o‘rinda Qo‘qon shahri (3511 
ta subyekt) turadi. Qo‘qonda ham savdo eng ko‘p rivojlangan yo‘nalish bo‘lib (1300 ta), undan so‘ng sanoat 
(648 ta) va boshqa xizmatlar (857 ta) keladi. Marg‘ilon shahri ham yuqori iqtisodiy faollikka ega bo‘lib, 2639 ta 
subyekt faoliyat yuritmoqda. Bu shaharlar viloyat iqtisodiyoti va tadbirkorlik infratuzilmasining asosiy tayanch 
nuqtalaridir.

Tumanlar kesimida esa eng faol hududlar qatorida Uchko‘prik (1744 ta), Farg‘ona tumani (1558 ta), 
O‘zbekiston tumani (1518 ta) va Quva tumani (1524 ta) ajralib turadi. Uchko‘prik tumanida sanoat sohasi (449 
ta subyekt) va savdo (635 ta) asosiy yo‘nalish sifatida ajralib turadi. Quva va O‘zbekiston tumanlarida esa 
xizmat ko‘rsatish va qurilish sohalaridagi subyektlar nisbatan ko‘proq. Bu tumanlarda iqtisodiy faoliyatning 
sektoral diversifikatsiyasi ko‘zga tashlanadi. So‘x tumani esa o‘ziga xos iqtisodiy holatga ega: 983 ta subyekt 
faoliyat yuritadi, ular orasida qishloq xo‘jaligi (102 ta) va savdo (372 ta) sohalariga e’tibor yuqori. Bu tuman 
geografik jihatdan chekka hudud bo‘lishiga qaramay, iqtisodiy faollik borligini ko‘rsatadi.

Savdo sohasidagi subyektlar soni barcha tuman va shaharlar kesimida yetakchi o‘rinda bo‘lib, bu 
hududlarning bozor infratuzilmasi, logistika imkoniyatlari va ichki iste’mol talabining yuqoriligini ko‘rsatadi. 
Sanoat sohasida esa ayniqsa Farg‘ona shahri, Qo‘qon, Marg‘ilon va Uchko‘prik tumanlari ajralib turadi. Qurilish 
sektori ham yirik shaharlarda nisbatan yuqori bo‘lib, bu joylarda infratuzilmaviy rivojlanish davom etayotganini 
bildiradi. Yashash va ovqatlanish xizmatlari ham yirik urbanizatsiyalashgan hududlarda ko‘proq bo‘lib, bu 
hududlarning aholi zichligi, turizm va savdo markazlariga yaqinligi bilan izohlanadi.

2025-yil 1-yanvar holatiga ko‘ra, Farg‘ona viloyatida faoliyat ko‘rsatmayotgan xo‘jalik subyektlari soni 29 
644 tani tashkil etib, bu umumiy ro‘yxatga olingan subyektlarning qariyb yarmiga teng. Bu holat kichik biznes 
barqarorligi bilan bog‘liq muammolar mavjudligini anglatadi. Faoliyatsiz subyektlarning eng katta qismi savdo 
(35,6%), sanoat va qurilish sohalariga to‘g‘ri keladi. Bu esa raqobatning kuchayishi, moliyaviy bosimlar va 
bozor talabining pasayishi kabi omillar bilan izohlanadi.

2-jadval. Farg‘ona viloyatida 2025-yil 1-yanvar holatiga yil boshidan yangi tashkil etilgan subyektlar (dehqon, 
fermer xo‘jaliklarisiz) soni to‘g‘risida ma’lumot

Jami 6153 448 1242 245 2604 191 386 169 188 680

Oltiariq tumani 355 18 58 12 128 53 27 17 17 25

Qo‘shtepa 
tumani 290 30 88 10 95 7 14 8 9 29

Bag‘dod tumani 247 12 70 18 85 2 20 1 9 30

Buvayda tumani 257 23 51 4 134 4 8   11 22

Beshariq tumani 261 49 36 1 121 6 8 3 10 27

Quva tumani 287 54 62 11 100 7 14 9 10 20

Uchko‘prik 
tumani 283 19 75 13 124 8 12 5 4 23

Rishton tumani 312 15 80 14 126 2 25 11 6 33

So‘x tumani 152 9 31 2 84 1 1 3 5 16

Toshloq tumani 250 20 66 5 100 10 14 5 7 23

O‘zbekiston 
tumani 257 13 78 4 94 2 28 4 9 25

Farg‘ona tumani 258 30 52 7 96 8 25 3 10 27

Dang‘ara tumani 196 7 47 6 88 5 7 4 4 28

Furqat tumani 180 15 59 5 67 4 11 2 4 13

Yozyovon tumani 331 39 29 16 210 3 9 1 5 19

Farg‘ona shahar 1013 47 114 71 376 36 100 43 33 193

Qo‘qon shahar 521 5 94 22 254 18 20 20 22 66

Quvasoy shahar 279 40 44 9 125 5 21 6 3 26

Marg‘ilon shahar 424 3 108 15 197 10 22 24 10 35

Hududlar kesimida Farg‘ona shahri, Qo‘qon, Marg‘ilon va Quvasoyda faoliyatdan chiqqan subyektlar soni 
yuqori. Ayniqsa savdo va sanoat sohalarida to‘xtashlar ko‘p. Tumanlar orasida Buvayda, Dang‘ara, Toshloq, 
O‘zbekiston va Uchko‘prikda faoliyatsizlik keng tarqalgan bo‘lib, bu hududlarda iqtisodiy faollik pastligi yoki 
tadbirkorlikni qo‘llab-quvvatlash mexanizmlarining sustligi seziladi. So‘x va Yozyovon esa nisbatan barqarorroq 
hududlar sirasiga kiradi. Umuman olganda, viloyatda kichik biznesni tiklash, faoliyatsiz subyektlarga zarur 
infratuzilmaviy va institutsional sharoitlar yaratish dolzarb ahamiyatga ega.

Hududlar kesimida Farg‘ona shahri yangi tashkil etilgan subyektlar soni bo‘yicha yetakchilik qilmoqda – 1013 
ta yangi subyekt faoliyat boshlagan. Bu subyektlarning asosiy qismi savdo (376 ta), sanoat (114 ta) va boshqa 
xizmatlar (193 ta) yo‘nalishlariga to‘g‘ri keladi. Bu shahar markaziy iqtisodiy markaz sifatida tashabbuskorlik va 
biznes yuritish uchun qulay infratuzilma va iste’mol bozori mavjudligini ko‘rsatadi. Undan keyingi o‘rinda Qo‘qon 
shahri (521 ta), Marg‘ilon (424 ta) va Quvasoy (279 ta) shaharlaridir. Ushbu shaharlar ham savdo va sanoat 
sohalarida yuqori iqtisodiy faollikka ega bo‘lib, buning sababi yuqori urbanizatsiya darajasi, transport yo‘llariga 
yaqinlik va mavjud iqtisodiy muhitning ko‘p tarmoqliligi bilan izohlanadi.

Tumanlar ichida eng yuqori o‘sish Yozyovon tumaniga to‘g‘ri keladi – bu yerda yil boshidan 331 ta yangi 
subyekt tashkil etilgan. Ayniqsa savdo (210 ta) va qishloq xo‘jaligi (39 ta) sohalarida sezilarli faollik kuzatilgan. 
Bu tuman qishloq xo‘jaligiga yaqinligi va iste’mol bozorlari bilan bog‘liqligi sababli savdo-sanoat yo‘nalishining 
parallel o‘sishini ko‘rsatadi. Oltiariq (355 ta), Uchko‘prik (283 ta), Quva (287 ta) va Rishton (312 ta) tumanlari 
ham yangi subyektlar soni bo‘yicha yuqori o‘rinda turadi. Bu tumanlarda qishloq xo‘jaligi, sanoat, savdo va 
xizmat ko‘rsatish tarmoqlarida ixtisoslashuv kuzatiladi. Masalan, Quva tumanida yangi ochilgan subyektlarning 
54 tasi qishloq xo‘jaligi, 62 tasi esa sanoat yo‘nalishida faoliyat boshlagan. Shu bilan birga, Bag‘dod, Dang‘ara, 
O‘zbekiston va Farg‘ona tumanlarida ham yangi subyektlar soni nisbatan muvozanatli taqsimlangan bo‘lib, bu 
hududlarda ham iqtisodiy barqarorlik va ijtimoiy faoliyatning nisbatan yuqoriligidan dalolat beradi.

E’tiborga molik jihati shundaki, yangi tashkil etilgan subyektlar sonining umumiy raqamlaridan tashqari 
ularning tarmoqlar bo‘yicha taqsimoti ham strategik ahamiyatga ega. Sanoat sohasida, masalan, Farg‘ona 
shahri (114 ta), Marg‘ilon (108 ta), Qo‘qon (94 ta) va Rishton (80 ta) hududlari yetakchi bo‘lib, bu joylarda ishlab 
chiqarish infratuzilmasi va ishchi kuchi salohiyati nisbatan yuqoriligi bilan bog‘liq. Qurilish sohasi bo‘yicha esa 
Farg‘ona shahri (71 ta), Qo‘qon (22 ta), Yozyovon (16 ta) va Bag‘dod (18 ta) tumanlari ajralib turadi, bu esa 
u yerdagi ko‘chmas mulk bozori, infratuzilmaviy rivojlanish va qurilish buyurtmalarining yuqoriligini anglatadi. 
Axborot va aloqa yo‘nalishida esa Farg‘ona shahri (43 ta), Marg‘ilon (24 ta) va Qo‘qon (20 ta) peshqadam, bu 
esa raqamli xizmatlar va axborot texnologiyalarining markaziy shaharlar orqali kengayib borayotganini bildiradi.

2020–2025-yillarda Farg‘ona viloyatining Rishton tumani mahallalari bo‘yicha “Hunarmand” uyushmasiga 
a’zo bo‘lgan ustoz va shogirdlar soni tahlili, tumanda hunarmandchilik sohasining barqaror va dinamik 
rivojlanayotganini ko‘rsatadi. Umumiy hisobda, 2020-yilda 636 nafar ustoz va shogirdlar uyushmaga a’zo 
bo‘lgan bo‘lsa, 2024-yilga kelib bu ko‘rsatkich 965 nafarga, 2025-yilga esa 998 nafarga yetgan. Ushbu o‘sish 
tendensiyasi tuman miqyosida hunarmandchilik faoliyatining kengayib borayotganini, aholi bandligi va iqtisodiy 
faollikning ushbu noan’anaviy, lekin an’anaviy soha orqali mustahkamlanayotganini anglatadi.

Tahlilga ko‘ra, eng yuqori o‘sish “Turaobod”, “Istiqlol”, “Qozi-Ahror”, “Dekhqonobod”, “Chinigaron”, “Nosgar” 
va “Toshog‘olik” mahallalarida kuzatilmoqda. Masalan, “Turaobod” MFYda 2020-yilda 80 nafar hunarmandlar 
bo‘lgan bo‘lsa, 2025-yilga kelib ularning soni 147 nafarga yetgan, ya’ni 84% ga o‘sgan. Bu mahallaning hududiy 
ixtisoslashuvi yoki mahalliy boshqaruvning maqsadli qo‘llab-quvvatlash choralari natijasi bo‘lishi mumkin. 
Shuningdek, “Istiqlol” MFYda 2020-yildagi 38 nafar a’zolar soni 2025-yilga kelib 58 nafarga yetgan, “Qozi-
Ahror”da 40 nafardan 52 nafarga, “Chinigaron”da esa 68 nafardan 80 nafarga ko‘tarilgan. Bunday turg‘un o‘sish, 
ushbu mahallalarda hunarmandlik an’analari mustahkam o‘rnashgani va iqtisodiy imkoniyatlar mavjudligini 
bildiradi.

Boshqa tomondan, ayrim mahallalarda esa bu ko‘rsatkichlar butunlay nolga teng yoki juda past. Masalan, 
“Abdulloboyon”, “Tuda”, “Saroy”, “Qayrag‘och”, “Polvonobod”, “Sohibkor”, “T.Ahmedov”, “Yangi yo‘l”, “Yangi 
avlod” kabi mahallalarda 2020–2025-yillar oralig‘ida umuman hunarmandlar a’zolik holati qayd etilmagan. Bu 
holat, bir tomondan, bu mahallalarda iqtisodiy faollikning sustligi, hunarmandchilik bo‘yicha tashabbuslarning 
yetishmasligi yoki imkoniyatlarning cheklangani bilan bog‘liq bo‘lishi mumkin. Ikkinchi tomondan esa, ehtimoliy 
bozor va infratuzilma cheklovlari, bilim va ko‘nikmalarning yetarli emasligi ham ta’sir etayotgan omillardandir.

Alohida ta’kidlash joizki, ba’zi mahallalarda son jihatidan kichik bo‘lsa-da, yilma-yil ijobiy o‘sish qayd 
etilmoqda. Masalan, “Guliston”, “Dahbed”, “Zoxidon”, “Guzar”, “Gumbaz”, “Qo‘shqayron”, “Yoshlar” kabi 
MFYlarda 1-2 nafardan boshlab, 5-6 nafargacha ko‘tarilish kuzatilgan. Bu esa, kichik boshlang‘ich resurslar 
bilan ham mahalla darajasida hunarmandchilikni rivojlantirish mumkinligini isbotlaydi.

X U L O S A  V A  T A K L I F L A R 
Tadqiqot natijalariga koʻra, korxona yoki kichik tadbirkorlik subyektining bankrot yoqasiga kelib qolishi 

yoki tugatilib ketishiga tadbirkorlik subyekti davlat roʻyxatiga olingan kundan boshlab, soliqqa tortilishi, imtiyoz 
berilmasligi, yil yakuniga qadar hali faoliyatini toʻliq ishga tushirmagan yoki foyda olishga ulgurmagan yangi 
tadbirkorga yillik soliq yuki belgilanishi kichik tadbirkor foliyatiga jiddiy taʼsir qiladi. 

Yuqoridagilardan kelib chiqib, quyidagilar tavsiya etiladi:
Har bir tuman-shaharlarda har chorak yakuni boʻyicha yangi tashkil etilgan va faoliyati tugatilgan xoʻjalik 

subyektlari monitoringi tahlil qilish va  mahalliy Kengashlarda  tahliliy eshituvlarni yoʻlga qoʻyish;

Yangi tashkil etilgan korxonalarga kredit taʼminoti yetarli boʻlgan taqdirda kamida 3-5 yil muddatga aylanma 
mablagʻini shakllantirish uchun kredit ajratishni yanada jadallashtirish.

Yangi faoliyatini tashkil etgan xoʻjalik subyektlari uchun elektr energiya va gaz uchun oldindan toʻlov qilishni 
yengillashtirish, agar faoliyatini 3 yildan kam muddatda tugatganda butun davri uchun qayta hisob qilish tizimini 
joriy qilish.

Mahalla “yettiligi”, ayniqsa hokim yordamchilari tashabbusi bilan tashkil etilgan yangi korxonalarni alohida 
reestrini shakllantirish, sunʼiy koʻrsatkichlarni kamaytirish uchun ularning faoliyati barqarorligi boʻyicha uzoq 
muddatli (3-5 yil) mustaqil monitoring mexanizmlarini joriy etish va raqamli tahlil platformalarini yanada 
faolllashtirish; 

tadbirkorlik subyektlarining mahalliy davlat hokimiyati organlariga qilgan murojaatlari natijasini nazoratga 
olishni mahalliy Kengashlar vakolatlari, vazifalari va funksiyalarining reestriga kiritish.

